
Die Ecke der JO
Mönch. Leider lässt sich die Mönchstour wegen des vielen Schnees und der daraus
resultierenden finanziellen Belastung dieses Jahr nicht durchführen. Wir hahen
aber vor, als Entschädigung für das entgangene Erlebnis im frühen September eine
nicht minder lohnende Bergfahrt ins Programm zu nehmen. Näheres darüber in der
nächsten Nummer.

Oder doch? Liebe JO-ler, ist euch nicht auch aufgefallen, dass unsere JO-Ecke zu
vertrocknen droht Viele von euch haben sicher manches Schöne in den Bergen
erlebt; warum lasst ihr es bei diesem Erleben sein 1 Probiert doch einmal, eure Erlebnisse

durch ein paar einfache Sätzchen in der JO-Ecke an alle diejenigen weiterzugeben,

welche keine Möglichkeit hatten, diese Touren mitzuerleben! Also i d'Hose!
Grabt eure verborgenen Talente aus! Seien es Berichte über JO-Touren, seien es

Beschreibungen privater Exkursionen, sei es sonst etwas Interessantes aus dem
Ressort Bergsteigen oder - was natürlich am wertvollsten wäre - eigene Gedanken
zum Kapitel Berg, ich bin für den kleinsten Beitrag dankbar für unsere JO-Ecke.

D. Graf, Bielstrasse 14, 3270 Aarberg.

Üsi Gsangssektion
Bim SAC da ghörts zum guete Ton
We me Mitglied isch vo der Gsangssektion.
Da wird nid nume gsunge i de schönste Töne,
Si tüe o andere Gnüsse fröne.

Singe tüe si by Fröid und Leid,
Si singe o süsch by jeder Glägeheit.
Si singe i de obere und untere Tön.
Mängisch e chly lut und nid geng schön.

Dir gseht se o by gueter Lune,
Es isch nid zum Verschtune,
We so by nere bsundre Glägeheit
Zahlt wird us der Kasse der Luschtbarkeit.
Sie wei o öppe uf höchi Bärge Türe mache,
I letzter Zyt aber, hei si's mit de flache,
Will ihri Mitglieder elter wärde
Und der Eint oder Ander het Beschwärde.
Si hei o albeneinisch e chly zäme z'chäre,
We sich der Präsis tuet wägem Bsuech beschwäre.
Me gseht der Tirigänt o öppe i der Wuet,
Will der Eint oder Ander falsch sinae tuet. -
Doch we der SAC sich muess dusse zeige.
Eröffne si mit der Gsangssektion der Reige.
Die isch by jedem Fescht derby
Und ihri Manne lege ihre Ehr de drv.
De zeige si de, was singe heisst
Und wie me so nes Liedli schmeisst. -
Was ihri Mitglieder o bsunders schetze,
O we si mängisch e chly tüe hetze,
Das isch der Geischt und der Zämehang,
Da bringt gueti Kameradschaft düre Gsang.
Drum fröie sich alii, die derby,
Obs chlyni oder grossi Manne sy!

A. Kohler
(Seit 60 Jahren Sektionsmitglied!)

